
„Goea tinggal di Angkee, ada djaoe dari Djembatan-Lima, tapi loe jang dekat; betoel engga, ja, tjek Tjong-tit?“

„Mana goea bisa taoe terang loe poenja perkara berdoewa?" kata itoe laki-laki satengah toewa seraja boewang ia poenja sisik. „Tjoba loe berdoewa adoeh kapelan: siapa jang menang, dia jang goea pertjaja.“

Sek-loei dan Peng-tin tinggal berdiam, kamoedian Tjong-tit laloe berkata lagi dengen pasang moeka soenggoe-soenggoe:

„Tadi loe pergi taukeh soeda bangoen belon, Peng-tin? Lagi kamaren loe disoeroe bagimana oeroesannja ? Apa soeda beres samoea? Inget, samentar itoe samoea prahoe poenja moeatan misti dibongkar dan moeat ka dalem goedang. Masa bodoh loe, samentar taukeh dateng belon oeroes, habis loe dimaki-maki.“

„Soeda, samoea soeda beres. Eh ija, tadi tjek Hoaij-wan pesan soeroe tjek Tjong-tit lantas preksa bocat bongkar itoe samoea moeatan.“

„Eh-eh, eh-eh, kaloe goea engga tegorin lebi doeloe tentoe loe loepa," kata Tjong-tit sembari sembeweken moeloetnja. „Apa sadja jang loe inget, goea djoega djadi heran. Kaloe ngeram di blakang, toenggoein empo-empo mandi ko loe salamanja engga bisa loepa ? Hajo, lekas panggil koeli !“


„Ja, ini anak bagimana ni !“ berseroe Sek-loei

